ESCOLA UNIVERSITARIA DE TRABALLO
SOCIAL

CENTRO ADSCRITO A USC

REGULAMENTO DO TRABALLO DE FIN DE GRAO EN TRABALLO SOCIAL

Aprobado pola Xunta de Centro o 14 de outubro de 2021, e pendente de aprobacion
polo Consello de Goberno da Universidade.

O presente Regulamento redactase ao abeiro da seguinte normativa:

1. Real Decreto 1393/2007, do 29 de outubro, polo que se establece a ordenacion
das ensinanzas universitarias oficiais. (BOE 260, do 30 de outubro de 2007).
Modificado polo Real Decreto 861/2010, de 2 de xullo (BOE 161, do 3 de xullo
de 2010).

2. Normativa de matricula, elaboracion e defensa dos traballos fin de grao e fin de
master na Universidade de Santiago de Compostela. Aprobado polo Consello de
Goberno o0 10 de marzo de 2016.

3. Memoria do Titulo de Grao en Traballo Social.

4. Sistema de Garantia Interno de Calidade do Centro.

Respecto ao Traballo de Fin de grao (en adiante TFG), o Real Decreto 1393/2007,
establece no art. 12.3 que "estas ensinanzas concluiran coa elaboracion e defensa dun
Traballo Fin de Grao", engadindo no apartado 7, que "o traballo de fin de Grao tera un
minimo de 6 créditos e un maximo do 12,5% do total dos créditos do titulo. Debera
realizarse na fase final do plan de estudos e estar orientado & avaliacion de
competencias asociadas ao titulo”.

O citado Real Decreto non recolle disposicion algunha sobre o proceso de elaboracion
e avaliacién que, debe ser regulado por cada Universidade, no exercicio da sua
autonomia universitaria, establecendo criterios uniformes para todos os titulos oficiais
de grao e master.

A presente regulacién complementa a anterior, con caracter de norma interna, coa
finalidade de adaptala as peculiaridades e especificidades diste centro, desefiada
conforme ao recollido na Memoria do Plan de Estudios do Grao en Traballo Social da
USC.

Para os traballos que requiren da avaliacidon previa e informe favorable do Comité de
Bioética da USC para poder ser levados a acabo, estarase ao disposto na Resolucion
Reitoral 4/2021, sobre procedemeto de avaliacidn previa de traballos de fin de estudos
e outros traballos académicos no caso de intervencion con seres humanos, obtencion
de mostras ou de datos persoais (publicada o 7 de maio de 2021).

Artigo 1.- Obxecto e ambito de aplicacion.

1.1.1. O obxecto da presente norma é regular, o proceso de elaboracion e defensa do
Traballo de Fin de Grao (en adiante TFG) no Grao de Traballo Social.

1.1.2. O TFG é de caracter obrigatorio, ten asignados 8 créditos ECTS e a sua
realizacién contémplase no 4° curso.



Artigo 2. Natureza do TFG

2.1. O TFG consistira na elaboracion, por parte do alumnado, dun traballo orixinal no
que se acrediten os cofiecementos e destrezas adquiridas. Incluira, como minimo,
tarefas de busca e revision bibliografica, lectura e integracion de informacion,
elaboracion de informacion relevante, redaccion, presentacion e defensa.

2.2. O TFG supdn a realizacion por parte de cada estudante e de forma individual dun
traballo orixinal baixo a supervision dun ou mais titores académicos, no que se integren
e desenvolvan os contidos formativos recibidos, capacidades, competencias e
habilidades adquiridas durante os estudos de Grao. O persoal docente que sexa
nomeado titor/a de TFG ten a obriga de asumir esta actividade de titorizacion conforme
ao establecido no presente regulamento, e na xeral da USC.

2.3. O TFG debera axustarse a algun dos seguintes contidos:

a) Traballos de investigacion relacionados con algunha tematica vinculada a
titulacion.

b) Traballos de revision e investigacion bibliografica centrados en diferentes
campos relacionados coa titulacion.

c) Desefio dun proxecto de investigacion social.

d) Desefo dun proxecto de intervencién social.

2.4. Os traballos deberan estar orientados a aplicacion das competencias asociadas a
titulacion, a capacitar para a procura, xestién, organizacién e interpretacion de datos
relevantes, normalmente da sua area de estudo, para emitir xuizos que inclian unha
reflexién sobre temas relevantes de indole social, cientifica, tecnoldxica ou ética, e que
facilite o desenvolvemento dun pensamento e xuizo critico, l16xico e creativo.

Artigo 3.- Organos do Centro encargados da xestion dos Traballos.

3.1. Para a xestion da materia “Traballo de Fin de Grao”, o Centro designa un/ha
Coordinador/a.

3.2. A Comisién do Titulo é a encargada de atender as cuestions propias do seu
desenvolvemento, e entre as slias competencias estan as seguintes:

¢ Propofier anualmente a guia docente na que se determinen as diferentes formas
de desenvolvemento, exposicion e criterios de avaliacion para o curso
académico de que se trate, establecendo a porcentaxe da cualificacién asignada
ao desenvolvemento do traballo, a sta exposicion, resposta as preguntas e
outras caracteristicas de avaliacion fundamentais en Traballo Social.

¢ En funcion da modalidade de presentacion, establecer o tempo maximo do que

o estudante dispora para a sua defensa.

Establecer a convocatoria anual

Determinar os sistemas de titorizacién

Aprobar a proposta das lifias tematicas, dos temas e a sua asignacion

Instrumentar e publicar un procedemento para a asignacion dos titores/as e os

temas que poderan desenvolverse na elaboracion do Traballo

Decidir sobre a modificacion de temas e/ou titor ou titora asignado

Fixar as caracteristicas dos traballos (extensién, formato, contido minimo,...)

Aprobar os tribunais de avaliacion e fixar o sistema de rotacion, de ser o caso.

Autorizar a presentacién dos traballos en casos excepcionais

Establecer as datas de presentacion dos Traballos



e Resolver as incidencias graves relativas a esta materia
e (Calquera outra que a Xunta de Centro lle encomendé

3.3. A Xunta de Centro aprobara a guia docente e os periodos de presentacion dos
TFG, que se publicaran xunto coa convocatoria oficial de exames de cada curso
académico.

3.4. As propostas tematicas seran remitidas ao coordinador/a do TFG, que dara traslado
das mesmas a Comisién do Titulo para a sua aprobacién.

3.5. Proceso de solicitude de asignacion de tema e do tutor/a do TFG.
3.5.1 Ao comezo do primeiro cuadrimestre do curso:

- O/a Coordinador/a do TFG remitira @ Comision de Titulo para a sua aprobacién
a listaxe coas propostas tematicas ofertadas.

- A Comision de Titulo aprobara e fara publica a listaxe provisoria e a definitiva,
tralo peche do periodo de reclamacions, via web da titulacion e no taboleiro de
anuncios.

3.5.2 O alumnado matriculado realizara a solicitude dunha tematica da listaxe ofertada,
e podera vinculalo ao Practicum. A solicitude presentarase no modelo
establecido para este fin.

No caso de ter asignado tema e Titor/a en cursos anteriores, tera que solicitar
prérroga, ou ben presentar unha nova solicitude.

3.5.3 En calquera caso, as asignacions realizaranse tendo en conta as opcion tematicas
do alumnado, o campo de practicas cando o TFG se vincule ao mesmo e a
modalidade do traballo.

3.5.4 Antes do comezo do segundo cuadrimestre do curso académico no que se realiza
a matricula do TFG:

- A Comisién de Titulo podera requirir modificacions e/ou aclaracions das
solicitudes do alumnado. Neste caso o estudante debera presentar nun prazo de
dez dias, unha nova proposta a consideracién, coas modificaciéns e/ou
aclaraciéns necesarias.

- A Comisién de Titulo valorara e aprobara as solicitudes, e asignara o/a Titor/a
do TFG aos estudantes matriculados.

- A listaxe definitiva das tematicas e dos/as Titores/as asighados ao alumnado,
farase publica via web da titulacién e taboleiro de anuncios.

Artigo 4.- Matricula e convocatorias.

4.1. A matricula do Traballo realizarase dentro do prazo xeral de matricula que estableza
a Universidade, mediante o abono dos prezos publicos que correspondan conforme aos
créditos que tefia asignados, mais os que correspondan a inscricién no centro polo seu
caracter adscrito.

A matricula realizarase nos prazos establecidos para a matricula ordinaria,
conxuntamente coas materias que tefia pendente de superar para completar os estudos
de Grao se é o caso.



Para poder formalizar a matricula do TFG o alumnado podera ter pendentes como
maximo 75 créditos para completar os estudos, excluidos os correspondentes ao TFG.

4.2. Os alumnos e alumnas de intercambio poderan matricularse desta materia. O seu
réxime sera o establecido no Regulamento de intercambios da USC.

4.3. O TFG s6 podera ser defendido e avaliado unha vez que se tefia constancia de que
o/a estudante superou todos os créditos necesarios para a obtencion do titulo de Grao,
salvo os correspondentes ao propio traballo.

O Centro, debera verificar que se cumpren estes requisitos para autorizar a sua defensa.
Para estes efectos, no caso de que na data de presentacion e defensa, ainda non se
recepcionaran todas as actas de exame das materias, o/a secretario/a do Centro
solicitara do profesorado encargado das materias que informe sobre as cualificaciéns
do alumnado que vaia presentar o traballo para ser defendido na mesma convocatoria.
Estes informes teranse en conta no momento de cualificacién dos Traballos.

4.4. A matricula dara dereito a presentacion do traballo en duas oportunidades en
calquera das convocatorias oficiais do curso no que estea matriculado e reportara os
prezos publicos establecidos, mais os que correspondan a inscricidon no centro polo seu
caracter adscrito, e sempre que cumpra os requisitos para a sua avaliacion.

4.5. O centro, atendendo a criterios organizativos e de programaciéon docente,
concretara as datas para a celebracion das defensas dos Traballos nos intervalos
temporais que fixe o calendario académico. Tamén establecerd as modalidades de
presentacion e defensa admitidas en cada caso, os instrumentos de seguimento e
criterios xerais de avaliacion.

O traballo debera presentarse nos periodos fixados polo calendario académico anual.

4.6. O numero maximo de convocatorias que podera consumir o alumnado sera de catro
para os TFG, e podera contar con duas oportunidades por curso académico. No caso
de obter non presentado en todas as oportunidades, considerase consumida a
convocatoria. No caso de que o alumnado, non concorra a ningunha das oportunidades
da convocatoria para a presentacion do traballo no curso no que estea matriculado ou
non obtefa avaliacion positiva, debera formalizar nova matricula e aboar os prezos
correspondentes aos créditos nos cursos académicos seguintes. Para poder realizar
unha nova convocatoria sera necesaria a formalizacion de nova matricula.

4.7. Unha vez formalizada a matricula, non procedera a devolucion dos prezos aboados
no caso de non presentarse. No suposto de que o alumno/a non redna os requisitos
para presentar o traballo por ter materias pendentes considerarase unha renuncia
automatica polo que non se computara para os efectos de consumir convocatoria.

Artigo 5.- Do titor/a docente, da suia asignacion e da elecciéon do tema do traballo.

5.1. O TFG debera ter un/unha titor/a que asista ao alumnado na realizacion do traballo.
Por razéns xustificadas, e se a Comision o estima oportuno, podera designarse un/ha
cotitor/a, ou excepcionalmente dous cotitores/as.

O Centro, velara pola disponibilidade de titores/as dos Traballos para cada curso, € a
sUa asignacion ao alumnado matriculado antes do comezo do segundo cuadrimestre ou
no primeiro, no caso de presentacion na oportunidade de febreiro.

O titor ou titora sera ordinariamente Persoal Docente e Investigador (PDI) das areas que
imparta docencia na propia titulacion. A asignacion dos/as titores/as aos/as estudantes,



farase en tempo e forma segundo determine a Comisiéon de Titulo, dependendo do
periodo en que se matricule o/a estudante e a convocatoria a que vaia a presentarse.

Osl/as titores/as programaran as sesions de traballo cos estudantes, nas que
estableceran a programacién das tarefas a realizar e orientaran o traballo. Seran
responsables de expor ao alumnado as caracteristicas do traballo, de orientalo no seu
desenvolvemento e de velar polo cumprimento dos obxectivos fixados, asi como de
realizar o seguimento e emitir Informe preceptivo e confidencial sobre este
seguimento antes da defensa do traballo e para os efectos de que se tefia en conta polo
Tribunal avaliador ou no suposto de defensa ante titor/a que sirva de evidencia do dito
seguimento.

5.2. Excepcionalmente tamén poderan ser cotitores/as profesorado da USC que se
atopen na situacion de servizos especiais, comision de servizos, eméritos ou ad
honorem e profesorado doutras universidades ou persoal con vinculaciéon permanente
a Organismos Publicos de Investigacion (OPIl) e profesionais especializados. Non
poderan ser cotitores/as persoal de administracién e servizos, agas nos supostos de
consideracion como profesionais. Con caracter previo a realizar a cotitoria debera
comunicarse dita circunstancia a Vicerreitoria con competencias na materia, a través do
Servizo correspondente indicando a dedicacion dos titores/as e cotitores/as.

5.3. Os traballos poderan desenvolverse parcialmente no marco de convenios con
empresas ou instituciéons. Nestes casos a matricula realizarse na USC pero podera
designarse un cotitor/a que podera ser persoal do centro ou Institucion no que se
desenvolva o traballo. En todo caso a defensa e avaliacion dos traballos debera
realizarse na EUTS.

5.4. O reconecemento dos labores de titorizacion e avaliacion de Traballos de Fin de
Grao, farase nos termos previstos anualmente na Normativa de Programacion
Académica Anual da USC.

Artigo 6.-Avaliacion

6.1. A avaliacion dos traballos farase a través da sua exposicion e defensa publica diante
dun tribunal ou dof/a titor/a do TFG.

6.2. Modalidade de defensa ante tribunal. A avaliacion por parte dun tribunal debera
cumprir os seguintes requisitos:

a) Os membros dos tribunais seran profesorado da titulacion. Os tribunais de
avaliacion configuraranse da forma que estableza a Comision do Titulo,
atendendo ao numero de alumnos e alumnas que solicitaron defensa do seu
TFG, e a tematica dos diferentes Traballos.

b) Cada Tribunal estara formado por tres membros e, polo menos, un suplente
que substituira ao membro ausente, conforme ao establecido no artigo
anterior.

Os/as titores/as dos traballos avaliados non poderan formar parte dos
Tribunais. A participacion nos tribunais € obrigatoria para as persoas
nomeadas, agas causa de forza maior debidamente acreditada.

c) En cada Tribunal habera un/unha Presidente/a, un/unha Secretario/a e
un/unha Vogal. Utilizarase o criterio de categoria docente e antigliidade para
nomear o Presidente/a que sera o de maior categoria e mais antigo e a
Secretaria/o, sera o de menor categoria e mais novo. O/a Presidente/a e



Secretario/a exerceran como tales en todas as actuacions. Procurarase que
a participacion dos membros dos Tribunais sexa rotatoria, establecendo a
Comision de Titulo o sistema de rotacién.

d) O Tribunal podera invitar &s deliberaciéns ao titor/a do traballo e ao cotitor/a,
asi como a profesores/as especializados/as na materia que se estea a avaliar,
en calidade de asesores, con voz pero sen voto. Podera constituirse un
Tribunal unico para a avaliacion dos traballos da mesma convocatoria.

6.3. Modalidade de defensa ante titor/a. A avaliacion nesta modalidade, debera
cumprir os seguintes requisitos:

a) Debera ser unha convocatoria de defensa do TFG, na que se indique data e hora,
lugar e relacion dos traballos que van a ser defendidos baixo esta modalidade.

b) A cualificacién maxima que podera obterse por este procedemento é 8,5 (Notable)

6.4. A cualificacion farase publica no taboleiro que fixe o Centro, e no espazo web da
materia TFG, nun prazo non superior a sete dias dende a sua defensa.

Artigo 7.- Modalidade de presentacion na defensa do Traballo de Fin de Grao.

A modalidade de presentacion para defender os traballos, é a de exposicién individual
oral ante o tribunal ou ante o/a titor/a do TFG.

Artigo 8.- Entrega e defensa dos Traballos Fin de Grao.

8.1. No caso de defensa ante Tribunal, o/a alumno/a ten que entregar na Secretaria do
Centro un exemplar impreso, que quedara a disposicion do Tribunal.

Tanto no caso de defensa ante tribunal, como de defensa ante titor/a, o alumno/a ten
que entregar tamén unha copia do traballo no formato electrénico que se indique na
Guia docente da materia, nos prazos que se determine, e acompanado da
documentacion que se sinale en cada convocatoria. Unha vez superado o Traballo, a
copia en formato electronico quedara arquivada na Biblioteca do Centro.

No suposto de que o/a alumno/a vincule o seu TFG ao Practicum, entregara unha copia
do TFG no servizo onde realizou as practicas, e xustificante desta entrega na EUTS.

A solicitude de defensa do TFG requirira o Informe previo e preceptivo de titorizacién
por parte do titor/a do traballo, ao que se fai referencia no apartado 5.1 deste
regulamento interno.

8.2. A defensa dos traballos sera realizada polo estudante de xeito presencial. Non
obstante o anterior, para casos excepcionais debidamente autorizados pola Comision
de Titulo, podera realizarse a defensa polos medios telematicos, coas garantias que se
determinen na autorizacion.

8.3. O alumnado que, unha vez feita a entrega do traballo e verificadas as condicions
para a sua defensa, non se presente & defensa do TFG na data asignada, tera a
cualificacion de suspenso nesa oportunidade

8.4. A realizacién, asi como a presentacion e defensa poderase efectuar en calquera
dos idiomas que se utilizaron na imparticién do grao conforme ao disposto na Memoria
de verificacién do titulo, sempre que se poidan establecer tribunais competentes nas
devanditas linguas. En todo caso, garantirase o dereito a elaborar e defender os
traballos en calquera dos dous idiomas oficiais da Comunidade Auténoma.



8.5. A exposicion sera oral, individual e coa duraciéon que se estableza para cada
convocatoria.

Artigo 9.- Avaliacion, cualificacién e revision.

9.1. A cualificaciéon dos traballos realizarase conforme os criterios establecidos na guia
da materia, que estaran vinculados a consecucion das competencias da titulacion e as
transversais.

9.2. No caso de defensa ante tribunal, este deliberara sobre a cualificacion que lle
corresponde conforme aos criterios de avaliacion publicados na Guia docente da
materia, e axustado ao disposto na Memoria de verificacion do titulo, outorgando a
cualificacion conforme a seguinte escala numérica de 0 a 10, con expresién dun decimal,
a que se engadira a sua correspondente cualificacion cualitativa:

- Non Presentado (NP)

- 0-4,9: Suspenso (SS).

- 5,0-6,9: Aprobado (AP).

- 7,0-8,9: Notable (NT).

- 9,0-10: Sobresaliente (SB)
A mencién de “Matricula de Honra” podera ser outorgada a estudantes que obtefian
unha cualificacion igual ou superior a 9,0. O seu numero non podera exceder do 5% do
alumnado matriculado nesa materia no correspondente curso académico. Se o niumero
de alumnos é inferior a 20, poderase outorgar unha matricula de honra. Esta mencion
s6 podera outorgarse unha vez rematadas as defensas de todos os traballos
correspondentes ao curso académico. Naquelas titulacions nas que se constituise o
Tribunal Unico en todas as convocatorias, sera este Tribunal Unico o que outorgue as
matriculas de honra que correspondan. No caso de existiren dous ou mais tribunais
avaliadores, a atribucion desta cualificacion correspondera realizala @ Comision do
Titulo, oidas as propostas dos diferentes tribunais actuantes.

Si se opta pola defensa ante titor/a, este determinara a cualificacién que lle corresponde
conforme aos criterios de avaliacion publicados na Guia docente da materia e axustada
ao disposto na Memoria de verificacion do titulo, outorgando a cualificacion conforme a
seguinte escala numérica de 0 a 8,5, con expresion dun decimal, a que se engadira a
sua correspondente cualificacién cualitativa:

- Non Presentado (NP)

- 0-4,9: Suspenso (SS).

- 5,0-6,9: Aprobado (AP).
- 7,0-8,5: Notable (NT).

9.3. O alumnado ten dereito a revision das cualificaciéns nas datas e horarios que para
tal efecto deberan fixarse no momento de facer publicos os resultados provisorios. As
datas de revisidbn deberan estar comprendidas dentro dos dez dias seguintes a
publicacion dos resultados e contemplaran como minimo duas datas opcionais. A estes
efectos o mes de agosto sera inhabil e non computara neste prazo.

A revision sera persoal e no caso de defensa ante Tribunal, podera realizala un ou varios
membros do Tribunal.

En todo caso debera quedar constancia da celebracion da revision e da data en que tivo
lugar, mediante calquera sistema que acredite a sua realizacion.



O procedemento de reclamacion contra a cualificacion sera o establecido na normativa
vixente relativa a avaliacion do rendemento académico dos estudantes e de revisiéon de
cualificacions.

Artigo 10.- Xestion das actas.

10.1. Elaborarase unha acta individual por cada alumno/a e traballo e para cada
oportunidade na que constara o titor/a académico/a ou cotitores/as, o Tribunal
cualificador no seu caso e o titulo de traballo defendido, asi como a sua cualificacion e
a data de defensa. As actas estaran asinadas polos membros do Tribunal ou polo titor/a,
en funcion da modalidade de defensa elixida.

En caso de imposibilidade de asinar a acta dos TFG por algun dos membros que
realizaron a avaliacion, esta circunstancia porase en cofnecemento da Secretaria Xeral
e asinara a acta o/a coordinador/a do TFG. No caso de imposibilidade deste/a,
substituirase polo profesor ou profesora que designe a Secretaria Xeral. En todos os
casos farase constar a dita incidencia.

10.2. Os periodos de cobertura de actas seran os que se fixen no calendario académico
oficial. No caso dos Programas de Erasmus Mundus, poderan establecerse periodos
diferentes de avaliacion, en funcién dos acordos debidamente acreditados entre
universidades ou do establecido nos correspondentes planos de estudios.

Nestes casos deberase solicitar anualmente a correspondente autorizacion para a
apertura das actas a Secretaria Xeral.

10.3. Finalizado o periodo de defensa do TFG en cada curso académico, xerarase de
xeito automatico unha Acta consolidada (acta final) para a materia, que contera a todo
o alumnado matriculado na materia de TFG coas cualificaciéns que en cada caso lles
correspondan polas actas individuais, o alumnado non presentado, e as mencions e as
cualificacions obtidas polo alumnado de intercambio. Esta acta sera asinada polo
coordinador/a do TFG nos prazos establecidos pola USC.

10.4. O alumnado matriculado que non tefa solicitado a defensa en ningunha das
oportunidades, figuraran na acta consolidada coa mencién “non presentado”. Nesta acta
conxunta tamén se incorporaran as menciéns de “Matricula de honra” conforme ao
establecido no artigo anterior.

Artigo 11.- Dereitos do alumnado
11.1. A propiedade intelectual do traballo correspdndelle ao alumno/a que o realizou.

11.2. No caso de realizarse traballos no marco dun contrato ou convenio con algunha
entidade ou de ser o caso, dun proxecto ou lifia de investigacion, os dereitos seran os
recollidos no dito contrato ou convenio ou os que se pacten previamente, respectando
en todo caso a lexislacion vixente en materia de propiedade intelectual ou industrial.

Nestes casos, e sempre que existan clausulas de confidencialidade con empresas ou
no caso de que poidan dar lugar a dereitos de propiedade industrial e intelectual que
non se poidan difundir antes de estaren debidamente protexidos, actuarase do seguinte
modo: entregaranse duas versiéns do traballo do TFG: a reducida, na que se eliminaran
os contidos afectados polo deber de non difundir ou polo deber de segredo ou
confidencialidade; e o exemplar completo que se entregara baixo compromiso de
confidencialidade.

O exemplar reducido sera o que se utilice para ser autorizada a sua defensa e debera
coincidir co contido da exposicion e defensa publica. A version completa entregarase
aos membros do tribunal para a sua avaliacion. O/A titor/a e os membros do tribunal no



seu caso deberan asinar o correspondente compromiso de confidencialidade sobre os
contidos que non se poderan difundir publicamente. Se o tribunal desexa formular
cuestiéns sobre os contidos protexidos, estas intervencions faranse nunha sesion
privada, con caracter previo ou posterior a publica.

O exemplar do traballo non sera obxecto de publicacion no repositorio institucional da
USC (Minerva) ata que sexan realizadas as oportunas proteccions ou venza o prazo de
confidencialidade.

11.3. Unha copia electrénica dos traballos superados quedara no Centro para o seu
arquivo e consulta, e poderan ser utilizados na Universidade de Santiago de Compostela
para usos académicos e de investigacion, sempre coa mencién especifica a sta autoria.
Para estes efectos o alumnado asinara a correspondente autorizacién de difusion e a
declaracién de que se trata dun traballo inédito.

11.4. A Comision de Titulo do Centro podera propoier a publicacion dos TFG que
destaquen pola sua calidade no repositorio institucional da USC (Minerva), e en especial
propofieranse os do alumnado que acaden a menciéon de matricula de honra. Os/as
autores/as dos traballos propostos, co visto e prace do/a titor/a deberan asinar o
correspondente documento para autorizar a sua difusidon no que declaren que se trata
dun traballo orixinal.

Artigo 12.- Deberes do alumnado

12.1. Os TFG deben ser traballos orixinais de elaboracién propia e deben citarse
debidamente as fontes que se tiveron en conta para a sua realizacién. Para os casos de
realizacion fraudulenta do TFG sera de aplicacion o recollido na normativa de avaliacion
do rendemento académico dos estudantes e de revision de cualificacions.

12.2. O incumprimento do indicado no apartado anterior supora a cualificacion de
“suspenso” na convocatoria e tera que pofierse en cofecemento do dérgano
correspondente a efectos de iniciar as acciéns disciplinarias que procedan, de
conformidade co artigo 16 da citada normativa.

12.3. Con caracter previo a emision do Informe favorable para a defensa, podera
realizarse unha analise automatizada de control da vulneracion de dereitos de
propiedade intelectual. A partir desa analise, se a comisién con competencias no TFG
considera que se vulneraron os citados dereitos, podera denegar a defensa do traballo
e aplicarase o indicado no paragrafo anterior.

DISPOSICION FINAL. ENTRADA EN VIGOR

Este Regulamento entrara en vigor unha vez aprobado polo Consello de Goberno da
USC.

O contido desta normativa complétase co resto de regulamentacions e procedementos
da USC que se atopen en vigor, entre outras, a Normativa sobre Permanencia nas
titulaciéons de grao, a Normativa de avaliacion do rendemento académico dos estudantes
e de revision de cualificacions, o Regulamento da USC dos intercambios
interuniversitarios de estudantes, e as Normas de planificacién académica anual.

DISPOSICION DERROGATORIA

Queda derrogado O Regulamento do Traballo de Fin de Grao en Traballo Social da
EUTS, aprobado pola Xunta de centro o 10 de maio de 2011.



